
1.
Опис на состојбите во областа и дефинирање на проблемот

1.1
Опис на состојбите 
Статусот, класификацијата, вработувањето, унапредувањето, стручното оспособување и усовршување, мерењето на ефектот, класификацијата на работните места, правата, должностите и одговорностите, мобилноста и други прашања во врска со работниот однос на административните службеници, вработени во Министерството за одбрана, се регулира со Законот за административни службеници („Службен весник на Република Македонија“ бр. 27/14, 199/14, 48/15, 154/15, 5/16, 142/16 и 11/18 и „Службен весник на Република Северна Македонија“ бр. 275/19, 14/20 и 215/21) и Законот за вработените во јавниот сектор, („Службен весник на Република Македонија“ бр. 27/14, 199/14, 27/16, 35/18 и 198/18 и „Службен весник на Република Северна Македонија“ бр. 143/19 и 14/20), како и подаконските прописи и акти донесени врз основа на нив, а на помошно-техничкиот персонал, се применуваат одредбите од Законот за работните односи и подзаконските прописи и акти донесени врз основ на овој закон. Законот за административни службеници, не овозможува соодветно водење во кариерата, мерење на ефектот, унапредување, како и вреднување на трудот во рамките на системот на плати и надоместоци на плати за административните службеници во Министерството за одбана, што сериозно влијае на мотивираноста на вработените во Министерството за одбрана.
1.2
Причини за проблемите кои се предмет на разгледување 
Вработените во Министерството за одбрана, со статус на административни службеници, се еден од главните носители на функциите и надлежностите на Министерството за одбрана, кои произлегуваат од Законот за организација и работа на органите на државната управа и Законот за одбрана, кои во остварување на одбраната ги има: Министерството за одбрана, Владата на Република Северна Македонија, Собранието и Претседателот на Републиката. Вработените во Министерството за одбрана, во извршување на работните задачи: го организираат и спроведуваат системот за одбрана и се носители на еден од основните принципи на демократските општества-контролата над вооружените сили, ги изработуваат стратешките документи во одбраната: Национална стратегија за безбедност, Стратегија за одбрана, Стратегиски одбранбен преглед, Долгорочниот план за развој на одбранбените способности и Планот за одбрана, изработуваат и учествуваат во изработката на меѓународни договори од областа на одбраната, кои ги ратифукува Собранието на Република Северна Македонија согласно Законот за одбрана, изработувачи се на други меѓународни договори со земјите членки на НАТО и партнери и други пријателски држави, меѓународни организации и форуми, изработувачи се на информации и предлог- одлуки, кои се однесуваат на распоредување во мисии и операции надвор од територијата на Републиката, и упатување на должности во командните структури на НАТО, дипломатски претставништва на Републиката, седишта, команди, штабови и воени единици на меѓународни организации надвор од територијата и на територијата на Републиката, ги донесува Владата, односно Собранието на Република Северна Македонија, во смисла на Законот за одбрана. 
Понатаму, вработените во Министерството за одбрана, согласно Законот за одбрана, се распоредуваат надвор од територијата на Републиката, за учество во хуманитарни и меѓународни операции, НАТО мисии и операции и во примената на правото на индивидуална или колективна самоодбрана, како и во операции за кризен менаџмент и кооперативна безбедност, и се упатуваат на должности во командните структури на НАТО, дипломатските претставништва на Републиката, седишта, команди, штабови и воени единици на меѓународни организации надвор од територијата и на територијата на Републиката, исто како и припадниците на Армијата, и кои за време на распоредувањето односно упатувањето носат униформи. Вработените во Министерството за одбрана, се ностели на националниот удел во НАТО процесот на одбранбено планирање, што е континуиран процес. Истите се упатуваат како национални претставници на должности во работата на комитетите и работните тела на НАТО. Вработените во Министерството за одбрана согласно надлежностите на Министерството за одбрана кои произлегуваат од закон, имаат обврска да дејствуваат во случај на одговор при кризна, вонредна или воена состојба во Републиката, што не е случај со другите административни службеници. Таков беше и случајот при прогласувањето на кризна и вонредна состојба, при справувањето со пандемијата со COVID 19 во 2020 и 2021 година. Заради спецификата на обврските и издвоеноста како посебна категорија, вработените во Министерството за одбрана се исклучени и при примената на Изборниот законик, што само по себе укажува на нивниот посебен статус.
Заради тежината на работата и наведените специфични работни задачи во одбрабната, кои произлегуваат од функциите и надлежностите на одбраната согласно закон, вработените во Министерството за одбрана се носители на национални и НАТО безбедносни сертификати со висок степен на класификација, за нив е задолжителнo активно познавање на англискиот јазик по STANAG на НАТО, кој се користи во дневната комуникација во текот на извршувањето на работните задачи, со НАТО и други меѓународни организации. 
Со сегашните законски решенија е воспоставен нееднаков третман на вработените во Министерството за одбрана, со статус на административни службеници и помошно-технички персонал во одбраната, во однос на воениот и цивилниот персонал на служба во Армијата, чиј статус, права и обврски, системот на плати и надоместоци на платите и другите примања, станбено обезбедување, стручното оспособување и усовршување за потребите на службата, се уредени со Законот за служба во Армијата на Република Северна Македонија (Службен весник на Република Македонија“ број 36/10, 23/11, 47/11, 148/11, 55/12, 29/14, 33/15, 193/15, 71/16 и „Службен весник на Република Северна Македонија“ број 101/19, 275/19 и 14/20), кој закон е Lex spasijalis во однос на законите со кои се уредуваат предметните проблематики. 
Заради примената на овој закон за воениот и цивилниот персонал на служба во Армијата, и примената на Законот за административни службеници на веработените во Министерството, со статус на административни службеници, чести случаи се овие категории на лица, да извршуваат исти работни задачи во Министерството за одбрана, а вреднувањето на трудот за тоа, во поглед на платите, додатоците на платите и друго, да е далеку поголем за активниот воен персонал. 
2. 
Цели на предлог регулативата
Целта на донесување на законот, е подобрување на статусот на вработените во Министерството за одбрана, вреднувањето на трудот, согласно специфичните работни задачи кои ги извршуваат и кои произлегуваат од надлежностите во одбраната.
3.
Можни решенија (опции)

3.1
Опис на решението „не прави ништо“  
Доколку се одбере опцијата „не прави ништо“, за административните службеници во Министерството за одбрана, останува во примена Законот за административни службеници, и состојбата со констатираните проблеми ќе остане иста. 

3.2
Опис на можните решенија (опции) за решавање на проблемот
Решенијата кои се предлагаат се содржани во текстот на законот. 
4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија 

Донесувањето на Законот за вработените во Министерството за одбрана, ќе предизвика економски влијанија.

4.2
Фискални влијанија 

Донесувањето на Законот за вработените во Министерството за одбрана, ќе предизвика фискални влијанија.

4.3
Социјални влијанија 

Со донесување на Законот за вработените во Министерството за одбрана, ќе се обезбеди подобар статус за вработените во Министерството за одбрана, подобро вреднување на трудот, согласно спецификите на работните задачи кои ги извршуваат. 
4.4
Влијанија врз животната средина 

Донесување на Законот, нема да предизвика влијанија врз животната средина.

4.5
Административни влијанија и трошоци – НЕ
а) трошоци за спроведување 
 
Донесување на Законот, ќе предизвика трошоци за неговото спроведување.

б)трошоци за почитување на регулативата 
Со предложените законски решенија, не се предлага воведување на нови административни оптеретувања, формалности и трошоци, односно не се предвидени нови трошоци за издавање лиценци, дозволи и друго за правните и физичките лица, со што не се влијае на конкурентноста.

5.
Консултации

5.1
Засегнати страни и начин на вклучување

Дополнителните забелешки и мислења, засегнатите страни ќе можат да ги дадат на ЕНЕР.

5.2
Преглед на добиените и вградените мислења 

/

5.3
Мислењата кои не биле земени предвид и зошто


/
6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

/
6.2
Ризици во спроведувањето и примената на секое од можните решенија (опции)


/
6.3
Препорачано решение со образложение
Решенијата се содржани во Законот.
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области
Овој закон ќе отпочне да се применува 01.01.2023 година.
Одредбите од посебните закони со кои се регулираат прашања во врска со вработените во Министерството за одбрана, а согласно со одредбите од овој закон, треба да стекнат посебен статус на вработен во Министерството, ќе се усогласат со овој закон, најдоцна пет месеци од денот на неговото влегување во сила.

Подзаконските акти за спроведување на овој закон, ќе се донесат во рок од шест месеци од денот на влегувањето во сила на законот.

Колективниот договор кој произлегува од овој закон, ќе се донесе во рок од пет месеци од денот на влегувањето во сила на законот. 

Со влегувањето во сила на овој закон, Министерството за одбрана е должно во рок од седум месеци, да го усогласи Правилникот за внатрешна организација и Правилникот за систематизација на работни места во Министерството за одбрана.

Доколку со новиот Правилник за систематизација на работни места во Министерството за одбрана, за одредени работни места се предвиди исполнување на нови услови, вработените во Министерството за одбрана, ги задржуваат сите дотогаш стекнати права по основ на веќе стекнатата категорија и стекнатото ниво.

7.2
Потребни подзаконски акти и рок за нивно донесување
Подзаконските акти за спроведување на Законот за вработените во Министерството за одбрана, ќе се донесат во рок од шест месеци од денот на влегувањето во сила на овој закон.

7.3
Органи на државната управа, државни органи и други органи надлежни за спроведување

За спроведување на целите на законот, надлежено е Министерството за одбрана.
7.4
Активности за обезбедување на ефикасно спроведување на предлогот на закон
За ефикасно спроведување на законот, истиот ќе биде објавен на веб страната на Министерството за одбрана, по неговото објавување во “Службен весник на Република Северна Македонија”. 
8.
Следење и евалуација

8.1 
Начин на следење на спроведувањето 

Резултатите од предложените законски решенија, ќе се следат преку континуирано следење на примената на предложениот закон.

8.2
Евалуација на ефектите од предлогот на закон и рокови 
Евалуација на ефектите од предложените законски решенија, може да се дадат откако предложениот закон ќе започне да се применува во пракса.

Очекувањата се однесуваат во делот на:
на уредување на:

- статусот на вработените во Министерството за одбрана;

- правата и обврските од работниот однос, 

- организацијата и надлежноста, 

- посебните должности и овластувања, 

-   класификацијата и категоризацијата на работните места во Министерството,

-   спецификите и карактеристиките на работните обврски во одбраната, 

- стручното оспособување и усовршување, управување со ефектот, водење во кариера,  

- вработување и унапредување, 

- статусот, правата, обврските и одговорностите на вработените кои се упатени на должности во командните структури на НАТО, дипломатски претставништва на Република Северна Македонија седишта, команди, штабови и воени единици на меѓународни организации надвор од територијата на Републиката и на територијата на Републиката и на вработените во Министерството за одбрана, и кои се распоредуваат надвор од територијата на Републиката за учество во хуманитарни операции, меѓународни операции, НАТО мисии и операции и во примената на правото на индивидуална или колективна самоодбрана, како и во операции за кризен менаџмент и кооперативна безбедност.

Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум:







       ___________________                                                                                             _____________________
потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                  ____________________
                                                                                                                 потпис на министерот 

